
 

 
 

 
 
 
 
 

 
 

Laugarvatni,  6.9.2021 
 

 

Efni: Umsögn vegna 11. breytingu á byggingarreglugerð nr. 112/2012 frá byggingarfulltrúa 
Umhverfis og tæknisvið uppsveita  

Umhverfis og tæknisvið uppsveita sem er byggðarsamlag fyrir sveitarfélögin Grímsnes- og Grafningshrepps, 
Bláskógabyggðar, Hrunamannahrepps, Skeiða- og Gnúpverjahrepps, Flóahrepps og Ásahrepps. 

 
1. 1.gr breytingar á 1.2.1. gr. reglugerðarinnar 

• Skv reynslu okkar eru þau stöðuhýsi sem við höfum séð á svæðinu okkar í uppsveitum 
Árnessýslu öll tengd fráveitu og lagnakerfum og því ekki rétt að hafa skilgreiningu þeirra 
að þau séu ekki tengd lagna- eða veitukerfum.  Mikið hefur hrúgast af þeim á okkar svæði 
og ekki hefur verið vitað hvað á að gera við þessa tegund af byggingum. Sjá myndir af 
stöðuhýsum í viðauka. 

 

• Það vantar skilgreiningu á tjaldhýsi.  Hvað er tjaldhýsi? 
 
 

2. 7.gr  2.3.5. gr. Minniháttar mannvirkjagerð undanþegin byggingarheimild og -leyfi  
 

• Mikið er um minniháttar mannvirkjagerð á okkar svæði og einnig mikið sótt um 
minniháttar tilkynningarskildar framkvæmdir.  Mikið af jörðum og fleiri svæði á okkar 
svæði liggur ekki fyrir deiliskipulag og hefur aldrei legið fyrir og því ekki hægt að notast 
við minnihátta mannvirkjagerð sem er undanþegið byggingarheimild og leyfi ef orðalagið 
á að vera að það þurfi að vera í samræmi við deiliskipulag.  
 

• Að okkar mati ætti 1 málsgrein að orðast svona: 
o Eftirfarandi minniháttar mannvirki og framkvæmdir eru undanþegnar 

byggingarleyfi. Þær eru einnig undanþegnar byggingarheimild og 
tilkynningarskyldu skv. 2.3.6. gr. enda séu þær í samræmi við deiliskipulag eða 
fyrir liggur samþykkt sveitarstjórnar ,og önnur ákvæði reglugerðar þessarar sem 
við eiga hverju sinni.   
 
 
 
 
 
 
 
 
 



 

3. 8.gr  2.3.6. gr Tilkynningarskyld mannvirkjagerð undanþegin byggingarheimild og -leyfi.   

• Mikið er um tilkynningarskildar framkvæmdir í okkar umdæmi. Ef deiliskipulag er ekki á 
svæðinu þá þarf að sækja um byggingarleyfi skv. byggingarreglugerð en ekki 
tilkynningarskilda framkvæmd. Til að létta á umsóknaraðilum og okkur 
embættismönnum þá er hægt að bæta því við að jákvæð staðfesting skipulagsnefndar og 
sveitastjórnar þarf að liggja fyrir á þeim svæðum sem ekki er deiliskipulag þegar sótt er 
um tilkynningarskylda framkvæmd. 

• Að okkar mati ætti 1 málsgrein að orðast svona: 
o Eftirfarandi mannvirkjagerð er undanþegin byggingarheimild og -leyfi en skal 

tilkynnt leyfisveitanda. Hún skal vera í samræmi við deiliskipulag eða fyrir liggur 
samþykkt sveitarstjórnar vegna leyfisumsóknar, og önnur ákvæði reglugerðar 
þessarar eins og við á hverju sinni.   

• d. Liður Heitir og kaldir pottar eða laugar í görðum við íbúðarhús og frístundahús. 

o Bæta mætti við að uppfylla þarf kröfur um öryggi 12.10.4 varnir gegn drukknun. 

 
4. 10.gr  Veiting byggingarheimildar 

• Það er mikil afturför ef ekki á að skila inn séruppdráttum fyrr en að áður en lokaúttekt fer 
fram.  Mikið er byggt af sumarbústöðum í okkar umdæmi og ef menn hafa ekki 
séruppdrætti áður en verkþáttur hefst , eftir hverju á þá að vinna?  Reynsla okkar hefur 
sýnt okkur það að mjög erfitt er að fá séruppdrætti og höfum við þurft að reka á eftir því 
að fá þá. 

o Séruppdráttum skal skila til leyfisveitanda áður en verkþáttur fer fram. 

 
5. 15.gr 3.2 Eftirlit 

• Laga þarf skoðunarlista yfirferð hönnunargagna , öryggisúttektir og lokaúttektir í 
samræmi við umfangsflokka , svo ekki þurfi að yfirfara atriði sem ekki tengjast ekki 
málinu. 

 
6. 26.gr  

•   Í greinagerð er talað um að lagt er til að byggingarstjóra sé heimilt að taka að sér 
hönnun þegar um byggingarheimildar- eða tilkynningarskylda mannvirkjagerð er að 
ræða.   

o Betri útskýringu vantar. Þarf byggingarstjóri ekki að vera löggiltur 
hönnuðir til þess?  

 
 
Annað sem mætti bæta og breyta í byggingarreglugerð:   
Betri skilgreiningu vantar um stöðuleyfi og hvað fellur undir það. 
Mikið hefur verið um það að settir eru gámar á lóðir sumarhúsaeiganda og jarðir hjá bændum sem 
erfitt er að eiga við. Gámar eru t.d notaðir sem geymslur eða skýli.  
Skv skilgreiningu byggingarreglugerðar er gámur skilgreindur í byggingarreglugerð sem staðlaður 
geymir fyrir vöruflutninga á sjó og landi. 
Einnig þarf að taka á leyfum og skilgreiningum á svokölluðum aðstöðuhúsum, kofum eða skálum sem 
óskað er eftir að nota á meðan byggingu sumarhúsa stendur svo dæmi sé tekið.  
 
 
Virðingarfyllst, 
Davíð Sigurðsson 
Byggingarfulltrúi 
david@utu.is 

mailto:david@utu.is


 

 
 
Viðauki 
 
Nokkrar myndir af stöðuhýsum í umdæmi byggingarfulltrúa umhverfis og tæknisvið uppsveita. 
 
Stöðuhýsi sem er tryggilega fest niður, tengt öllum veitum og búið að byggja viðbyggingu við það og 
skjólveggi. Staðsett á jörð í sveitarfélagi þar sem ekkert deiliskipulag er. 

 
 
 
 
 
Stöðuhýsi tengt veitum með heitum pott. 

 
 
 
 
 
 
 
 
 
 
 
 
 
 



 

Stöðuhýsi sem búið er að festa tryggilega niður og tengd lögnum og veitum í þéttbýli í uppsveitum í 
Árnessýslu. 

 
 
 
 
Loftmynd af stöðyhýsa byggð í uppsveitum Árnessýslu þar sem öll hús eru tengd veitum og rotþró. 

 
 
 
 
 
 
Virðingarfyllst, 
 
Davíð Sigurðsson 
Byggingarfulltrúi 
david@utu.is 

